
Program Khidmat Masyarakat di 

Sekolah Menengah Kebangsaan 

Seremban 3, Negeri Sembilan 

Ditulis oleh: Mohd Faiz Ismail, Norashikin 

Mohd Mokhtar, Irma  Ahmad 

Pada 24 Jun 2024, hari Jumaat, dari pukul 

8.00 pagi hingga 1.00 petang, seramai 4 

orang pensyarah serta 68 pelajar program 

Sarjana Muda Pentadbiran Korporat dari 

Fakulti Sains Pentadbiran dan Pengajian 

Polisi Kampus Seremban yang diketuai 

oleh Encik Mohd Faiz Ismail, telah 

mengadakan program khidmat masyarakat 

di Sekolah Menengah Kebangsaan 

(SMKS3) Seremban 3, Negeri Sembilan. 

Program ini dianjurkan dengan kerjasama 

Perpustakaan Tunku Abdul Razak (PTAR) 

Kampus Seremban, yang diwakili oleh 

Encik Mohd Aizat bin Abd Halim dan Encik 

Syaiful Hisyam bin Saleh. 

 

Gambar 1:Aktiviti literasi maklumat 

Dua kategori aktiviti telah diadakan 

semasa program tersebut. Aktiviti pertama 

melibatkan kerja-kerja pembersihan dan 

penyusunan semula pusat sumber 

sekolah, yang dikendalikan oleh pelajar 

UiTM di bawah pengawasan pensyarah. 

Aktiviti kedua ialah program literasi 

maklumat serta bengkel asas bacaan 

pantas, yang dikendalikan oleh dua 

pegawai dari PTAR dengan bantuan 

pelajar UiTM. Program ini melibatkan 30 

orang pelajar dari SMK Seremban3. 

 

Gambar 2 Pelajar sekolah SMKS3 

bersama pelajar FSPPP UiTM Seremban 

Program ini bertujuan memberi peluang 

kepada pelajar semester 5 program 

Sarjana Muda Pentadbiran Korporat dari 

Fakulti Sains Pentadbiran dan Pengajian 

Polisi  untuk terlibat dalam program 

berunsur pendidikan dan sukarelawan. 

Selain itu, ia juga menyediakan platform 

bagi pelajar untuk berkongsi ilmu 

pengetahuan dengan masyarakat, melatih 

mereka berinteraksi secara bersemuka 

dengan peserta, dan mengasah kemahiran 

komunikasi antara pelajar dengan 

masyarakat. 

Penganjuran program ini turut membantu 

mengeratkan hubungan silaturrahim 

antara pelajar, pensyarah, dan Masyarakat 

setempat yang terdiri daripada pelbagai 

peringkat umur. Selain itu, ia berfokus 

kepada penglibatan masyarakat dalam 

pembangunan komuniti serta pemulihan 

masyarakat setempat, dengan tujuan 

menggalakkan penglibatan aktif daripada 

komuniti. 

 

 

Gambar 3: Pelajar UiTM sedang 

menyusun atur pusat sumber 

Di samping itu, diharapkan program ini 

dapat memupuk minat dan fokus dalam 

membaca di kalangan pelajar SMK 

Seremban 3, terutama melalui aktiviti 

bacaan pantas. Ia juga bertujuan 

meningkatkan kemahiran pencarian 

maklumat, serta memberi motivasi kepada 

pelajar untuk membaca lebih banyak buku 

dalam suasana pusat sumber yang lebih 

teratur, kemas, dan selesa. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 




